
sinzzywaw balay yaya’ maku’

sinzzywaw balay yaya’ maku’, ktay mingbubu nya...

trang nisan saku musa’ qutux gigas na pgwasan biru’ ga,
ktan saku’ nya kwara’ seto maku’ ru syaqan saku’ kwara’ nha. ana
ga, ini’ nya baqi cikay mha, “ son nanu’ msblaq kwara’ ka yaya’ yaba’ na
seto mu ” yaya’ hya.

hmb_yaw maqgun knan kwara’ seto maku’ muci, ““ cyux maki’ inu’
yaba’ su’ hya ”’? smyuk yaya’ mha, “ si ga, ini’ nbuw gwaw qu
yaba’ ka pkaki’ qutux mnanak na kki’an qu hiya”.

maki’ qutux ryax, pqutan nya sami sinsiy mha, “ smwal yaya’ mamu
kbalay cikay tankaw sgqgas ta’ qutux sqasan giqas na pqwasan ? ru kbalay
qutux tankaw yaya’. si ktay, yagih ru mnanak balay knalay nya,
memaw saku’ msayux balay. ana ga, pgasun balay ru soyan
nha kwara’ seto maku’ knalay nya! maqun seto maku’ mha, “ pswal su’,
musa’ sami hmyapas ngasal su’ ”’? ana ga, ini’ maku’ baqi p’uci nanu’
mita’ ngasal maku’ qu lha! ini’ swali
na yaba’ ki yaya’ nha mwah ngasal maku’ ru pucing Iga smwal lozi. soyan

nha kwara’ ginyatan ngasal myan, kintan nha yaki’ maku’ uzi. msblaq

Ki kwara’ seto qu yaya’ maku’, ru mqas sami balay qutux ngasal uzi.

ana ga, trang mhutuw yaba’ yaya’ na seto maku’ lga wal
yaqih kwara’ la! yaqgih nya balay llungun qu yaya’ maku’! ini’ pgas rrangi’
maku’ uzi. kyalun saku’ Iha mha “ blaq ni squliq qu yaya’ su’, ana ga iyat
sami thuyay mwah ngasal su’ babaw nya la”!

ru maki’ qutux ryax, cyux mtlom qu pgwasan biru’ sami, yan sami
phuqil sami kwara’, lokah balay rmaw
pgwasan biru’ qu yaya’ mu, mwah rmaw muyut puniq uzi, slaqux
nya kwara’ squliq mwah muyut punig.
ktan yaba’ ru yaya’ na seto maku’’ lga memaw
nha ini’ bagi son nanu’ skhway yaya’ maku’. misuw qani lga,

ana ima’ ga mwah hmyapas mcisal ngasal maku’ la!

